ಮದ್ದುಂಟೆ ಮದ್ಯಪಾನಕ್ಕೆ?
ಯಜಮಾನರು ಹದಿನೇಳು ವರ್ಷಗಳಿಂದ ಬ್ಯಾಂಕಿನಲ್ಲಿ ಗುಮಾಸ್ತರಾಗಿ ಕೆಲಸ ಮಾಡುತ್ತಿದ್ದಾರೆ. ಕೆಲಸದಲ್ಲಿ ಒಳ್ಳೆಯ ಹೆಸರು ಗಳಿಸಿಕೊಂಡಿದ್ದಾರೆ. ಅವರಿಗೆ ಇರುವ ಒಂದೇ ದುರಭ್ಯಾಸವೆಂದರೆ ಮದ್ಯಪಾನ. ಪ್ರಾರಂಭದಲ್ಲಿ ಮನೆಯಲ್ಲಿ ಮಾತ್ರ ಸ್ವಲ್ಪ ವಿಸ್ಕಿಯನ್ನೋ, ಬ್ರಾಂದಿಯನ್ನೋ ಸೇವಿಸುತ್ತಿದ್ದರು. ಆದರೆ ಈಗ ಹೊರಗಡೆಯೂ ತೆಗೆದುಕೊಳ್ಳುವ ಅಭ್ಯಾಸ ಮಾಡಿಕೊಂಡಿದ್ದಾರೆ. ಒಂದೆರಡು ಬಾರಿ ಕುಡಿದು ಬ್ಯಾಂಕಿಗೆ ಹೋಗಿದ್ದಾಗಿದೆ. ಸ್ನೇಹಿತರು ಮತ್ತು ಬ್ಯಾಂಕ್ ಮ್ಯಾನೇಜರ್‌ರವರ ಸಲಹೆಯಂತೆ ಅವರನ್ನು ವೈದ್ಯರಲ್ಲಿ ಮನೋವೈದ್ಯರಲ್ಲಿ ತೋರಿಸಿದ್ದೆವು. ಸ್ವಲ್ಪ ಕಾಲ ಬಿಟ್ಟು ಮತ್ತೆ ಯಾವುದಾದರೂ ಸಣ್ಣನೆಪ ಮಾಡಿಕೊಂಡು ಕುಡಿಯುತ್ತಾರೆ. ಈ ಖಾಯಿಲೆಗೆ ತುಂಬಾ ಹೊಸ ಔಷಧಿಗಳು ಬಂದಿವೆ ಎಂದು ಓದಿದ್ದೇನೆ. ನಮ್ಮ ಯಜಮಾನರಿಗೆ ಏಕೆ ಖಾಯಮ್ಮಾಗಿ ಗುಣವಾಗುತ್ತಿಲ್ಲ?
ಮದ್ಯವ್ಯಸನ ಹಾಗೂ ಅದರ ಚಿಕಿತ್ಸಾ ಕ್ರಮದ ಬಗ್ಗೆ ಬಹಳ ಹಿಂದೆ ಇದೇ ಅಂಕಣದಲ್ಲಿ ಬರೆದ ನೆನಪಿದೆ. ಮದ್ಯವ್ಯಸನಕ್ಕೆ ನಿದಿðಷ್ಟ ಚಿಕಿತ್ಸೆ ಇಲ್ಲ, ಅಂದರೆ ಇದರ ಚಿಕಿತ್ಸಾ ಕ್ರಮ ಹಲವಾರು ಅಂಶಗಳನ್ನು ಅವಲಂಬಿಸಿರುತ್ತದೆ. ಅವುಗಳಲ್ಲಿ ಪ್ರಮುಖವಾದುವೆಂದರೆ –
· ವ್ಯಸನೀಯು ಎಷ್ಟು ವರ್ಷಗಳಿಂದ ಹಾಗೂ ಎಷ್ಟು ಪ್ರಮಾಣದಲ್ಲಿ ಸೇವಿಸುತ್ತಿದ್ದಾರೆ?
· ಪ್ರತಿ ದಿನ ನಿಗದಿತ ಸಮಯದಲ್ಲಿ ನಿರ್ದಿಷ್ಟ ಪ್ರಮಾಣದಲ್ಲಿ ಮಾತ್ರ ಸೇವಿಸುತ್ತಾನೆಯೇ ಅಥವಾ ಯಾವ ಸಮಯವಾದರೂ ಸರಿ ಇತಿಮಿತಿ ಇಲ್ಲದೆ ಮದ್ಯಪಾನ ಮಾಡುತ್ತಾನೆಯೇ?
· ವ್ಯಸನಿಗೆ ಮದ್ಯಪಾನದ ಅವಲಂಬನ ಮಾನಸಿಕವೋ ಅಥವಾ ದೈಹಿಕವೋ?
· ವ್ಯಸನಿಗೆ ಮದ್ಯಪಾನವನ್ನು ನಿಲ್ಲಿಸಬೇಕೆಂಬ ಪ್ರಮಾಣಿಕ ಆಶಯ ಇದೆಯೇ? ಅದನ್ನು ಬಿಡುವುದಕ್ಕೆ ಎಂತಹ ಪ್ರಯತ್ನ ಮಾಡಲೂ ಆತನು ಸಿದ್ದನಾಗಿದ್ದಾನೆಯೇ?
· ಇಲ್ಲಿಯವರೆಗೂ ಸೇವಿಸಿರುವ ಮದ್ಯಪಾನದಿಂದ ಯಕೃತ್ ಮತ್ತು ಮೆದುಳಿಗೆ ಎಷ್ಟು ಹಾನಿಯಾಗಿದೆ?
ಮದ್ಯ ವ್ಯಸನಕ್ಕೆ ನಿರ್ದಿಷ್ಟಾ ಚಿಕಿತ್ಸಾ ಕ್ರಮವನ್ನು ಹುಡುಕುವ ಪ್ರಯತ್ನ ಮೂರು ದಶಕದಿಂದ ನಡೆಯುತ್ತಿದೆ. ಪ್ರಾರಂಭದಲ್ಲಿ ಮದ್ಯವನ್ನು ಕಂಡೊಡನೆಯೇ ಹೇಸಿಗೆ ವಾಕರಿಕೆ ವಾಂತಿ ಬರಿಸುವಂತಹ ಅಪೋಮಾರ್ಫಿನ್ ಔಷದಿ ಬಳಕೆಯಾಯಿತು. ಚಿಕಿತ್ಸೆ ಯಶಸ್ವಿ ಎನಿಸುತ್ತಿದ್ದಂತೆಯೇ ಈ ಔಷಧ ಸಹ ವ್ಯಸವನ್ನುಂಟು ಮಾಡುವುದೆಂಬುದನ್ನು ಅರಿತು ಇದರ ಕೈಬಿಡಬೇಕಾಯಿತು. ದೇಹದಲ್ಲಿ ಪ್ರವೇಶಿಸಿದ ಮದ್ಯ ಯಕೃತ್‌ನಲ್ಲಿ ಪ್ರಕ್ರಿಯೆಯ ನಂತರ ಇತರ ರಸಾಯನಿಕ ವಸ್ತುಗಳಾಗಿ ಹೊರ ಹೋಗುತ್ತದೆ. ಆದರೆ ಅದನ್ನು ತಪ್ಪಿಸಿ, ರಕ್ತದಲ್ಲಿ ಮದ್ಯದ ಮಟ್ಟವನ್ನು ಉಳಿಸಿಕೊಂಡು ವ್ಯಸನಿಗೆ ಕಿರಿಕಿರಿಯನ್ನುಂಟು ಮಾಡಿ ಮದ್ಯಪಾನವನ್ನು ಬಿಡಿಸಲು ಸಾಧ್ಯವೇ ಎನ್ನುವ ಪ್ರಯತ್ನವೂ ಫಲಕಾರಿಯಾಗಿಲ್ಲ. ಡೈಸಲ್‌ಫ್ಯೂರಾಮ್, ಸಿ.ಸಿ.ಸಿ. (ಸಿಟ್ರೇಟೆಡ್ ಕಾರ್ಬಾನೈಡ್ ಕಾಂಪೌಂಡ್ಸ) ಅಂಟಾಬ್ಯೂನ್ ಮುಂತಾದ ಔಷಧಿಗಳು ಈ ವರ್ಗದಲ್ಲಿ ಬಂದು ಈಗಲೂ ಚಲಾವಣೆಯಲ್ಲಿವೆ. ಮದ್ಯಪಾನ ಯಾವ ರೀತಿಯ ಮಾನಸಿಕ ಕಿಕ್ ಕೊಡುತ್ತದೋ ಅದನ್ನೇ ಅನುಕರಿಸುವ ಪರ‍್ಯಾಯ ಔಷಧಗಳ ಪ್ರಯತ್ನ ನಡೆಸಲಾಯಿತು. ಈ ಚಿಕಿತ್ಸೆಗಳ ಪ್ರಭಾವ ಸಹ ಬಹಳ ಕಾಲ ಪರಿಣಾಮಕಾರಿಯಾಗಲಿಲ್ಲ. ಈಗ ಆಲ್ಕೋಹಾಲಿಕ್ ಅನಾನಿಮಸ್ ಗುಂಪುಗಳು ಇತ್ತೀಚೆಗೆ ಹೆಚ್ಚು ಜನಪ್ರಿಯವಾಗುತ್ತಿವೆ. ನಿಮ್ಮೂರಿನಲ್ಲಿಯೂ ಈ ವ್ಯವಸ್ಥೆಯಿದ್ದರೆ ನಿಮ್ಮ ಯಜಮಾನರನ್ನು ಅಲ್ಲಿಗೆ ಕರೆದೊಯ್ಯಿರಿ.
ನೀವು ನಿರಾಶರಾಗಬೇಕಾದ ಪ್ರಮೇಯವಿಲ್ಲ. ನಿಮ್ಮ ಯಜಮಾನರಿಗೆ ಮದ್ಯಪಾನವನ್ನು ಬಿಡಬೇಕೆಂಬ ಹಂಬಲವಿದ್ದರೆ, ಪ್ರಮಾಣಿಕ ಆಸಕ್ತಿಯಿದ್ದರೆ, ಯಕೃತ್ ಹಾಗೂ ಮಿದುಳಿಗೆ ತೀವ್ರತರ ಆಘಾತವಾಗಿರದಿದ್ದರೆ, ಅವರಿಗೆ ಯಶಸ್ವಿ ಚಿಕಿತ್ಸೆ ನೀಡಲು ಸಾಧ್ಯ. ಅದಕ್ಕೆ ಅವರು ಮೊದಲು ಆಸ್ಪತ್ರೆಗೆ ದಾಖಲಾಗಿ ದೇಹದಲ್ಲಿರುವ ಈ ಮದ್ಯದ ನಂಜನ್ನು ಹೊರ ತೆಗೆದುಹಾಕಬೇಕು. ಅದಕ್ಕೆ ಪರ್ಯಾಯ ವ್ಯವಸ್ಥೆಯನ್ನು ಮಾಡುವವರೆಗೂ ಚಿಕಿತ್ಸೆ ತೆಗೆದುಕೊಳ್ಳುವ ತಾಳ್ಮೆ ಬೇಕು. ಧಾರ್ಮಿಕ, ಸಾಂಸ್ಕೃತಿಕ, ತಾತ್ವಿಕ  ನೆಲೆಯಲ್ಲಿ ಅವರಿಗೆ ಆತ್ಮವಿಶ್ವಾಸ ಮೂಡಿಸಬೇಕು.
ತೊದಲುವಿಕೆ
ಹತ್ತೊಂಬತ್ತು ವರ್ಷದ ಯುವಕ. ಸುಮಾರು ವರ್ಷಗಳಿಂದ ಸ್ಪಷ್ಟವಾಗಿ ಮಾತನಾಡಲು ಸಾಧ್ಯವಾಗುತ್ತಿಲ್ಲ. ತೊದಲುತ್ತೇನೆ. ಬೆಳಗಿನ ಜಾವದಲ್ಲಿ ಹಾಗೂ ಆಯಾಸವಾದಾಗ ಈ ರೀತಿಯಾಗುತ್ತದೆ. ಯಾರನ್ನಾದರು ಮಾತನಾಡಿಸಲು ಹೋದಾಗ ಒಂದು ಪದ ಮೂರ‍್ನಾಲ್ಕು ಬಾರಿ ಉಚ್ಚಾರವಾಗುತ್ತದೆ. ನನಗೆ ಇದೇ ಚಿಂತೆಯಾಗಿಬಿಟ್ಟಿದೆ. ಏನಾದರೂ ಚಿಕಿತ್ಸೆ ಇದೆಯೆ?
ತೊದಲುವಿಕೆ ಸರ್ವೇ ಸಾಮಾನ್ಯವಾಗಿ ಹಲವಾರು ಜನರಲ್ಲಿ ಕಾಣಿಸಿಕೊಳ್ಳುವ ಒಂದು ಆತಂಕದ ಪ್ರಕಟಣೆಯೇ ಹೊರತು, ಅದನ್ನು ಒಂದು ರೋತ ಚಿಹ್ನೆಯೆಂದು ಪರಿಗಣಿಸಲಾಗದು. ಆತಂಕ ಹಲವಾರು ರೀತಿಯಲ್ಲಿ, ದೈಹಿಕ ಚಿನ್ಹೆಯಾಗಿ ಮಾರ್ಪಾಟಾಗುವ ಹಲವಾರು ಉದಾಹರಣೆಗಳನ್ನು ಈ ಹಿಂದಿನ ಅಂಕಣಗಳಲ್ಲಿ ವಿವರಿಸಲಾಗಿದೆ. ನಮಗೆ ಗಾಬರಿಯಾದಾಗ, ಎದೆ ನಡುಗಬಹುದು, ಕೈ ಕಾಲು ಅದರಬಹುದು, ಪದೇ ಪದೇ ಮಲಮೂತ್ರ ವಿಸರ್ಜನೆ ಮಾಡಬೇಕಾಗಬಹುದು. ಇಲ್ಲವೇ ತಲೆಭಾರ, ಕತ್ತಿನಲ್ಲಿ, ಬೆನ್ನಿನಲ್ಲಿ ಎಳೆತ ಹೀಗೆ ಹಲವು ಹತ್ತೆಂಟು ದೈಹಿಕ ಚಿನ್ಹೆಗಳಾಗಿ ಪ್ರಕಟವಾದರೂ, ಇದು ಯಾವುದೂ ದೈಹಿಕ ಕಾಯಿಲೆಯ ಲಕ್ಷಣಗಳಲ್ಲ. ಬದಲಾಗಿ ಆತಂಕ ಪ್ರಕಟವಾಗಿ ನಿರಾತಂಕವಾಗುವ ಹಂತ ಮಾತ್ರ.
ಆತಂಕದಲ್ಲಿ ಬೆಂಕಿಯಿಂದ ಉತ್ಪತ್ತಿಯಾಗುವ ಹೊಗೆಗೆ ಹೋಲಿಸಿ ನೋಡಿ. ನೀವು ಕುಳಿತ ಕೊಠಡಿಯಲ್ಲಿ ತುಂಬಾ ಹೊಗೆ ಆವರಿಸಿಕೊಂಡಿದ್ದರೆ ಅದು ಹೊರಹೋಗಲು ಎಲ್ಲಾ ಕವಾಟುಗಳನ್ನು ಬಳಸಿಕೊಳ್ಳುತ್ತದೆ. ಅದು ಕಿಟಕಿ ಬಾಗಿಲು ಮೂಲಕ ಹೊರಹೋಗುವುದು. ಬಾಗಿಲ ಮಧ್ಯೆ ಇರುವ ಸಂಧಿಯಿಂದಲೂ ಹೊರಬರಬಹುದು ಅಥವಾ ವೆಂಟಿಲೇಟರ್ (ಗವಾಕ್ಷಿ) ಇದ್ದರೆ ಅದರ ಮೂಲಕವೂ ಹೊರ ಹೊರಟೀತು. ಅದೇ ರೀತಿ ಮನಸ್ಸಿನ ಆತಂಕವೂ ಸಹ ತನ್ನ ಪೂರ್ವ ನಿಗದಿತ ವ್ಯಕ್ತಿತ್ವಕ್ಕೆ ಅನುಗುಣವಾಗಿ, ದೇಹದಲ್ಲಿ ಪ್ರತಿಸ್ಪಂದನವನ್ನು ನೀಡುವ ಯಾವುದೇ ಅಂಗಾಂಗದ ಮೂಲಕವೂ ಪ್ರಕಟವಾಗುತ್ತದೆ. ಅದು ಗಂಟಲಿನ ಸ್ನಾಯುಗಳ ಮೂಲಕ ಪ್ರಕಟವಾದಾಗ ಅದನ್ನು ನಾವು ಗುಕ್ಕು ಅಥವಾ ತೊದಲುವಿಕೆ ಎಂದು ಕರೆಯುತ್ತೇವೆ.
ತೊದಲುವಿಕೆ ಹಲವಾರು ರೀತಿಯಲ್ಲಿ ಪ್ರಕಟವಾಗಬಹುದು. ಮಾತನ್ನು ಪ್ರಾರಂಭಿಸಲು ತೊಡಕಾಗಬಹುದು, ಶಬ್ದ ಶಬ್ದಗಳು ವಿಚ್ಛಿನ್ನವಾಗಿ ಸಂಭಾಷಣೆಯ ಲಯಗತಿಯಲ್ಲಿ ತೊಡಕುಂಟಾಗಬಹುದು. ಕೆಲವು ಶಬ್ದಗಳನ್ನು ಉಚ್ಚರಿಸಲು ಮಾತ್ರ ಕಷ್ಟವಾಗಬಹುದು. ಸಂಭಾಷಣೆಯ ಗತಿಯನ್ನು ಮುಂದುವರೆಸಿಕೊಂಡು ಹೋಗಲು ಇತರೇ ಸ್ನಾಯುಗಳ ಸಹಾಯವನ್ನು ಶಬ್ದ ಉಚ್ಛಾರಣೆಯನ್ನು ಸರಾಗೊಳಿಸಲು ವ್ಯಕ್ತಿ ಪ್ರಯತ್ನಪಡುತ್ತಾನೆ. ಈ ಎರಡು ವಿಭಿನ್ನ ಸ್ಥಿತಿಯಲ್ಲಿ ನಾವು ಸ್ಟಟ್ಟರಿಂಗ್ ಮತ್ತು ಸ್ಟ್ಯಾಮರಿಂಗ್ ಎಂದು ಕರೆಯುತ್ತೇವೆ. ಈ ಸ್ಥಿತಿಯಲ್ಲಿ ಚಿಕಿತ್ಸೆಗೆ ತೊಡಕಾಗುವ ಆತಂಕ ಹೆಚ್ಚು. ತೊದಲಿನ ಮೂಲಕವೇ ಹೊರಹೋಗಬೇಕಾಗುತ್ತದೆ. ಈ ರೀತಿ ನಿರ್ಮಿತವಾದ ವಿಷಚಕ್ರದಿಂದ ಹೊರಬರಲು ವ್ಯಕ್ತಿ ನರಳುತ್ತಾನೆ. ಖಿನ್ನತೆ, ಕೀಳರಿಮೆಯಿಂದ ನರಳುತ್ತಾನೆ ಮತ್ತು ಚಿತ್ತಚಾಂಚಲ್ಯನಾಗಿ ಬಳಲುತ್ತಾನೆ.
ಸಣ್ಣ ಮಕ್ಕಳಲ್ಲಿ ಗಮನ ಸೆಳೆಯುವ ನಾಟಕೀಯ ನಡವಳಿಕೆ ಆಗಿರಬಹುದು. ದಯವಿಟ್ಟು, ಗಮನಿಸಿ. ನೀವು ಯಾವುದೇ ಮುಖ್ಯವಾದ ಕೆಲಸದಲ್ಲಿ ತೊಡಗಿರುವಾಗ ನಿಮ್ಮ ಮಗು ನಿಮ್ಮ ಗಮನವನ್ನು ಸೆಳೆಯಲು ನಿಮ್ಮನ್ನು ಎಳೆದಾಡಿದರೆ ಕೂಡಲೆ ಕುಪಿತರಾಗುತ್ತೀರಿ. ಬದಲಾಗಿ ಮಗು ಸ್ವಲ್ಪ ತೊದಲಿದರೂ ಸಹ ಕೂಡಲೇ ನಿಮ್ಮೆಲ್ಲಾ ಕೆಲಸವನ್ನು ಬದಿಗೊತ್ತಿ ಅದನ್ನು ಗಮನಿಸುತ್ತೀರಿ. ಈ ರೀತಿ ಒಮ್ಮೆ ಪುರಸ್ಕೃತಗೊಂಡ ಮಗು ಈ ತೊದಲನ್ನೇ ಅಭ್ಯಾಸವಾಗಿ ಮುಂದುವರಿಸಿಕೊಂಡು ಹೋಗುತ್ತದೆ.
ತೊದಲು ಒಂದು ಅನುಕರಣೀಯ ಹವ್ಯಾಸವೂ ಆಗಿ, ಮುಂದೆ ಅದೇ ಅಭ್ಯಾಸವಾಗಿ ಮುಂದುವರೆಯುವುದುಂಟು.
ತುಂಬಾ ಗಾಬರಿಯಾದಾಗ, ಸಭಾ ಕಂಪನವುಂಟಾದಾಗ, ಕಳ್ಳತನ ಮಾಡಿ ಸಿಕ್ಕಿಕೊಂಡಾಗ, ಅನಪೇಕ್ಷಿತ ಘಟನೆಯನ್ನು ಏಕಾಏಕಿ ಎದುರಿಸಬೇಕಾದ ಸಂದರ್ಭವ್ನು, ಆಕಸ್ಮಿಕ ಘಟನೆಯಿಂದ ವಿಚಲಿತರಾದಾಗ ಸಹ ತೊದಲು ಕಾಣಿಸಿಕೊಳ್ಳುವುದು ಸರ್ವೇ ಸಾಮಾನ್ಯ. ಹಿರಿಯ ವಯಸ್ಕರಲ್ಲಿ ಪಾರ್ಶ್ವವಾಯು ಪೀಡಿತರಾದಾಗ, ಹೆಚ್ಚಾಗಿ ಬಲಗಡೆ ಸ್ವಾಧೀನ ತಪ್ಪಿದಾಗೂ ಗುಕ್ಕುವಿಕೆ ಕಾಣಿಸಿಕೊಳ್ಳುತ್ತದೆ.
ನಿಮ್ಮ ಸಮಸ್ಯೆಗೆ ಖಂಡಿತಾ ಪರಿಹಾರವುಂಟು. ಗುಕ್ಕಿನ ಬಗ್ಗೆಯೆ ವಿಚಾರಿಸಿ ನಿರ್ವಿಣ್ಣರಾಗಬೇಡಿ. ಬದಲಾಗಿ ಸಮೀಪದಲ್ಲಿರುವ ಸ್ಪೀಚ್ ಥೆರಪಿಸ್ಟರನ್ನು (speech therapist) ಅಥವಾ ಮನೋವಿಜ್ಞಾನಿಗಳನ್ನು ಕಾಣಿರಿ. ಮಾತನ್ನು, ಶಬ್ದದ ಉಚ್ಛಾರಣೆಯನ್ನು ಸರಾಗಗೊಳಿಸುವ ಸುಲಭವಾದ ಮಾತಿನ ಅಭ್ಯಾಸಗಳಿವೆ. ಅದನ್ನು ಕ್ರಮಬದ್ಧವಾಗಿ ಮಾಡಿ. ಉಸಿರಾಟದ ಲಯಗತಿಯನ್ನು ನಿಯಂತ್ರಿಸುವ ಅಭ್ಯಾಸಗಳು ಸ್ನಾಯುಗಳನ್ನು ಸಡಿಲಗೊಳಿಸುವ ಅಭ್ಯಾಸಗಳೂ ಸಹಕಾರಿ. ಕೆಲವು ಬಾರಿ ಸಣ್ಣ ಪ್ರಮಾಣದ ಸಮಾಧಾನಕಾರಿ ಔಷಧಿಯ ಬಳಕೆ ಸಹಕಾರಿ. ಓದುವಾಗ ದೊಡ್ಡ ಧ್ವನಿಯಲ್ಲಿ ಓದಿರಿ. ನಿಮ್ಮ ಕಿವಿಗೆ ಬಿದ್ದ ತಪ್ಪನ್ನು ತಿದ್ದಲು ನಿಮ್ಮ ಸಹಾಯಕ್ಕೆ ಬರುತ್ತದೆ. ಬೆಳೆಯುತ್ತರುವ ಮಗು ಆಡುವ ಮಾತನ್ನು ಯಾವ ರೀತಿ ಕಲಿತುಕೊಳ್ಳುತ್ತದೆನ್ನುವ ಬಗ್ಗೆ ನಿಮ್ಮ ಗಮನ ಹರಿಸಿ. ಸ್ಟ್ಯಾಮರ್ ಸಪ್ರೆಸರ್ ಎನ್ನುವ ಯಾಂತ್ರಿಕ ವಿಧಾನದಿಂದಲೂ ಪರಿಹಾರ ಸಾಧ್ಯ.
‌ಗಳು ನಿರ್ದಿಷ್ಟ ಸಮಯದಲ್ಲಿಯೇ ಕಾಣಿಸಿಕೊಳ್ಳುತ್ತವೆ. ಊಟ ಮಾಡುವ ಸಂದರ್ಭದಲ್ಲಿ, ಮಲಗಿದೊಡನೆ, ನಿದ್ರೆಯ ಆಳಕ್ಕೆ ಇಳಿಯುತ್ತಿರುವಾಗ, ಅಥವಾ ಮುಂಜಾನೆ ಏಳುವ ಸಂದರ್ಭಗಳಲ್ಲಿ ಈ ಅಟ್ಯಾಕ್‌ಗಳು ಬರುವುದು ಸಾಮಾನ್ಯ. ನಿಮಗೆ ಕಾಣಿಸಿಕೊಳ್ಳುತ್ತಿರುವ ತಲೆನೋವು ಸಹ ಅಪಸ್ಮಾರದ ಒಂದು ಭಾಗವಾಗಿರಬಹುದು ಇಲ್ಲವೇ ಅಪಸ್ಮಾರದಿಂದ ಆದ ಮೆದುಳಿನ ಆಘಾತದಿಂದಲೂ ಇರಬಹುದು.
 
ಇದಕ್ಕೆ ಖಚಿತವಾದ ಚಿಕಿತ್ಸಾಕ್ರಮಗಳುಂಟು. ಆದರೆ ಇದಕ್ಕೆ ಸಂಬಂಧಿಸಿದ ಮಾತ್ರೆಗಳನ್ನು ಕೆಲವೇ ವರ್ಷಗಳು ಒಮ್ಮೆಯೂ ಬಿಡದೇ ನಿಖರವಾಗಿ ತೆಗೆದುಕೊಳ್ಳಬೇಕಾಗುತ್ತದೆ. ಮಾತ್ರೆಗಳನ್ನು ಮನೆಯಲ್ಲಿ ಜೋಪಾನವಾಗಿಟ್ಟುಕೊಂಡು ನಿಮಗೆ ಕೊಟ್ಟರೆ ಒಳಿತು. ಮೆದುಳಿನ ಆಘಾತದಿಂದ ಆಗಬಹುದಾದ ಮರವಿನಿಂದ ನೀವು ನಿಖರವಾಗಿ ಮಾತ್ರೆಗಳನ್ನಿಟ್ಟುಕೊಂಡು ತೆಗೆದುಕೊಳ್ಳುವುದು ಕಷ್ಟಸಾಧ್ಯವಾಗುತ್ತದೆ. ಇದಕ್ಕೆ ಪಥ್ಯ ಪರಿಪಾಠಗಳೇನೂ ಇಲ್ಲ. ಸಾಮಾನ್ಯವಾಗಿ ಇದರ ಚಿಕಿತ್ಸೆಗಾಗಿ ಕಾರ್ಬೋಮಿಜಪೀನ್ ೨೦ ಮಿಲಿಗ್ರಾಂ ಔಷಧಿಯನ್ನು ೫ ರಿಂದ ೮ ವರ್ಷಗಳ ಕಾಲ ಸೇವಿಸಬೇಕಾಗುತ್ತದೆ. ಯಾವುದಕ್ಕೂ ನಿಮ್ಮ ವೈದ್ಯರ ಸಲಹೆಯ ನಂತರ ಚಿಕಿತ್ಸೆಯನ್ನು ಪ್ರಾರಂಭಿಸಿ.
ಮೆದುಳ ಪಾರ್ಶ್ವ
ನನಗೆ ಮದುವಾಗಿ ಒಂಭತ್ತು ವರ್ಷ. ಇಬ್ಬರು ಮಕ್ಕಳು, ವಯಸ್ಸು ಎಂಟು, ಆರು. ಇಬ್ಬರೂ ಶಾಲೆಗೆ ಹೋಗುತ್ತಿದ್ದು ಓದಿನಲ್ಲಿ ಹಿಂದುಳಿದಿದ್ದಾರೆ. ಅವರ ಮೆದುಳ ಬೆಳವಣಿಗೆ ಸಮರ್ಪಕವಾಗಿಲ್ಲ. ಅವರಲ್ಲಿ ಬುದ್ಧಿಮಾಂದ್ಯತೆ ಇದೆ, ಮನೋವೈದ್ಯರಿಗೆ ತೋರಿಸಿ ಎಂದು ಟೀಚರ‍್ ನಮಗೆ ಸಲಹೆ ಇತ್ತಿದ್ದಾರೆ. ನಾನು, ಯಜಮಾರು ಆರೋಗ್ಯವಂತರಾಗಿದ್ದು, ನಮ್ಮ ಫ್ಯಾಮಿಲಿಯಲ್ಲಿ ಯಾರಿಗೂ ಮಾನಸಿಕ ಕಾಯಿಲೆ ಇಲ್ಲ. ನಮ್ಮ ಮಕ್ಕಳ ಈ ಸ್ಥಿತಿಗೆ ಕಾರಣವೇನು?
ಹುಡುಗರ ಪರೀಕ್ಷೆ ಮಾಡದೆ ಬುದ್ಧಿಮಾಂದ್ಯತೆ ಬಗ್ಗೆ ಖಚಿತವಾಗಿ ಹೇಳಲು ಸಾಧ್ಯವಿಲ್ಲ. ಉಪಾಧ್ಯಾಯಿನಿ ಸಲಹೆ ಇತ್ತ ಹಾಗೆ ನಿಮ್ಮ ಸಮೀಪದ ಮನೊವೈದ್ಯರಲ್ಲಿ ಕರೆದುಕೊಂಡು ಹೋಗಿ ನಿಮ್ಮ ಮಕ್ಕಳ ಪರೀಕ್ಷೆ ಮಾಡಿಸಿದರೆ ಒಳಿತು. ದಯವಿಟ್ಟು ಗಮನದಲ್ಲಿಡಿ. ಮಕ್ಕಳಲ್ಲಿನ ಬುದ್ಧಿಮಾಂದ್ಯತೆಯನ್ನು ಗಮನಿಸಲು ಉಪಾಧ್ಯಾಯರೇ ಅತ್ಯಂತ ಸೂಕ್ತ ಸಾಧನ. ದಿನಕ್ಕೆ ಕನಿಷ್ಠ ಆರರಿಂದ ಎಂಟು ಗಂಟೆ ಕಾಲ ವಿದ್ಯರ್ಥಿಗಳೊಂದಿಗೆ ಒಡನಾಡುವ ಉಪಾಧ್ಯಾಯನಿಗೆ ಅವರ ಬುದ್ಧಿಶಕ್ತಿ ಬಗ್ಗೆ ಖಚಿತವಾಗಿ ತಿಳಿದುಕೊಳ್ಳುವ ಅವಕಾಶವಿರುತ್ತದೆ. ನಿಮ್ಮ ಮಕ್ಕಳಿಗೆ ಬುದ್ಧಿಮಾಂದ್ಯರೆಂದು ಹಣೆಪಟ್ಟಿ ಕಟ್ಟಲು ಉಪಾಧ್ಯಾಯರಿಗೆ ಸ್ವಾರ್ಥಸಾಧನೆ ಏನೂ ಇಲ್ಲ. ಅವರು ತಮಗೆ ಅನ್ನಿಸಿದ್ದನ್ನು ಪ್ರಾಮಾಣಿಕವಾಗಿ ನಿಮಗೆ ತಿಳಿಸಿದ್ದಾರಷ್ಟೇ. ಬುದ್ಧಿಮಾಂದ್ಯತೆ ಉಂಟಾಗಲು ಸಾಮಾನ್ಯ ಕಾರಣ.
ಮೆದುಳಿನ ಬೆಳವಣಿಗೆಯಲ್ಲಿನ ದೋಷ
ಭ್ರೂಣಾವಸ್ಥೆಯಲ್ಲಿ ಮಗುವಿನ ಮೆದುಳಿಗೆ ಆಘಾತವಾಗುವ ಸಾಧ್ಯತೆಯುಂಟು. ಪ್ರಸವದ ಸಮಯದಲ್ಲಿ ಹಾಗೂ ಹೆರಿಗೆಯಾದ ನಂತರ ಬಾಲ್ಯದ ಮೊದಲ ಮೂರರಿಂದ ಆರು ತಿಂಗಳೊಳಗೆ ಮೆದುಳನ್ನು ದುರ್ಬಲ ಮಾಡುವ ಕೆಲವು ಖಾಯಿಲೆಗಳಿಂದಲೂ ಬುದ್ಧಿಮಾಂದ್ಯ ಉಂಟಾಗಬಹುದು.
ಕೆಳಗಿನ ವರ್ಗೀಕರಣ ಹೆಚ್ಚಿನ ಮಾಹಿತಿ ನೀಡಲು ಕಾರಣಗಳು.
ತಾಯಿಯ ಬಸಿರಿನಲ್ಲಿ ಉಂಟಾಗುವ ಕಾರಣಗಳು.
ವಂಶವಾಹಿನಿಯ ಮಾರ್ಪಾಡು ಸ್ವಸಂಬಂಧಿ ವಿವಾಹದಿಂದ ವಂಶವಾಹಿನಿಗಳು ಮುಕ್ಕಾಗಿ ಬುದ್ಧಿಮಾಂದ್ಯ ಎರಡು ಅಥವಾ ಮೂರು ತಲೆಯಮಾರಿನ ನಂತರ ಕಾಣಿಸಿಕೊಳ್ಳುವ ಸಾಧ್ಯತೆ ಇದೆ, ಲೈಂಗಿಕ ಕೊಂಡಿ ಇರುವ ವಂಶವಾಹಿನಿಗಳು ದೋಷಪೂರಿತವಾಗಿದ್ದರೆ, ಗಂಡು ಮಕ್ಕಳು ಮಾತ್ರ ರೋಗದಿಂದ ನರಳಿ ಹೆಣ್ಣು ಮಕ್ಕಳು ಕೇವಲ ಈ ರೋಗದ ವಾಹಕರಾಗುತ್ತಾರೆ. ಪ್ರತಿಯೊಂದು ಬೀಜಾಣುವಿನಲ್ಲೂ ಇಪ್ಪತ್ತೆರಡು ಜೊತೆ ವರ್ಣತಂತುವಿರುತ್ತದೆ. ಇವುಗಳ ಸಂಖ್ಯೆಯಲ್ಲಿ ಏರುಪೇರಾದರೂ, ಅಥವಾ ವರ್ಣತಂತುಗಳ ವೇದನೆಯಿಂದಲೂ ಬುದ್ಧಿಮಾಂದ್ಯ ಕಾಣಿಸಿಕೊಳ್ಳಬಹುದು.
ತಾಯಿ ಗರ್ಭವತಿಯಾದ ಮೊದಲ ಮೂರು ತಿಂಗಳಲ್ಲಿ ತಾಯಿಗೆ ಸಿಡುಬು, ವೈರಸ್ ಬೇನೆ, ಧಡಾರ, ಅಮ್ಮ, ಜರ್ಮನ್ ಮಿಸಲ್ಸ್ ಮುಂತಾದ ಖಾಯಿಲೆಗಳು ಭ್ರೂಣದ ಮೆದುಳಿಗೆ ಆಘಾತ ಉಂಟು ಮಾಡುತ್ತದೆ.
ಗರ್ಭ ನಿರೋಧಕ ಮಾತ್ರೆಗಳ ಸೇವನೆ, ಗರ್ಭಧಾರಣೆಯ ಪರೀಕ್ಷೆಗೆಂದು ಕೆಲವು ಔಷಧಿಗಳ ಸೇವನೆ.
ಸಸಾರಜನಕ ಪೌಷ್ಠಿಕಾಂಶದ ಕೊರತೆ.
ಗರ್ಭಧಾರಣೆಯ ವಿಷಮ ಸ್ಥಿತಿ.
ಗರ್ಭಿಣಿಯರಲ್ಲಿ ಅನವಶ್ಯಕವಾದ ಕ್ಷ-ಕಿರಣ ಪರೀಕ್ಷೆ ಹಾಗೂ ಗರ್ಭಕೋಶಕ್ಕೆ ಪೆಟ್ಟು.
ಪ್ರಸವಕಾಲದ ಕಾರಣ: ಮಗು ಹುಟ್ಟಿದ ಕೂಡಲೆ ಅಳುವುದು ಪ್ರಕೃತಿ ಸಹಜ ನಿಯಮ. ಮಗುವಿನ ದೈಹಿಕ ಹಾಗೂ ಮೆದುಳಿನ ಬೆಳವಣಿಗೆ ಸಮರ್ಪಕವಾಗಿ ಆಗಿದೆ, ಮೆದುಳಿನಲ್ಲಿ ರಕ್ತದ ಚಲನೆ ಸಮಾಧಾನಕಾರಿಯಾಗಿದೆ ಎಂದು ಸೂಚಿಸುವ ಮುಖ್ಯವಾದ ಹಂತ. ಮಗು ಹುಟ್ಟಿದ ಕೂಡಲೇ ಅಳದಿದ್ದಲ್ಲಿ ಮೆದುಳಿನ ಜೀವಾಣುಗಳಿಗೆ ಆಮ್ಲಜನಕ ದೊರೆಯದೆ ಧಕ್ಕೆಯಾಗುವ ಸಾಧ್ಯತೆಯುಂಟು. ಇದನ್ನು ಜನನ ಕಾಲದ ಆಘಾತ ಎಂದು ಕರೆಯಬಹುದು. ಮಗು ನೀಲಿ ಬಣ್ಣದಿಂದ ಪ್ರಕಟವಾಗುತ್ತದೆ. ಮಗುವಿನಲ್ಲಿ ಮುಂದೆ ಕಾಣಿಸಿಕೊಳ್ಳಬಹುದಾದ ಅಪಸ್ಮಾರ ಬೇನೆಗೆ ಇದೇ ಕಾರಣ.
ಪ್ರಥಮ ಹೆರಿಗೆ ಹಲವಾರು ಗಂಟೆಗಳ ಕಾಲ ಮುಂದುವರೆಯದಿರುವಿಕೆ. ಹಾಗೂ ಅನುಭವವಿಲ್ಲದವರು ಇಕ್ಕಳದಿಂದ ಮಾಡಿಸುವ ಹೆರಿಗೆ.
ಪೂರ್ಣಾವಧಿ ತುಂಬದೆ ಹುಟ್ಟುವ ಮಕ್ಕಳು, ಹುಟ್ಟುವಾಗ ಮಗುವಿಗೆ ಕಾಮಾಲೆ, ಅಥವಾ ನೀಲವರ್ಣವಿರಬಹುದು.
ತಂದೆತಾಯಿಯರ ರಕ್ತದ ಗುಂಪಿನಲ್ಲಿ ಆರ್‌.ಹೆಚ್ ಘಟಕದ ಹೊಂದಾಣಿಕೆ ಇಲ್ಲದಿದ್ದರೆ ಹಾಗೂ ಮಗುವಿನ ರಕ್ತದಲ್ಲಿ ಸಕ್ಕರೆ ಅಂಶದ ಕೊರತೆ.
ಮಗವಿನ ಬಾಲ್ಯ: ಮೆದುಳು ಜ್ವರ, ಮೆದುಳು ಹಾಗೂ ಮೆದುಳಿನ ಪದರಿಜನ ಜ್ವರದಲ್ಲಿ ಕ್ರಿಮಿಗಳು ಸೇರಿಕೊಂಡು ಮೆದುಳಿನ ಸುತ್ತಲೂ ಕೀವು ಪಸರಿಸಿಕೊಂಡು ಮೆದುಳಿಗೆ ಆಘಾತವಾಗುವ ಸಾಧ್ಯತೆ.
ಮಗುವಿನ ತಲೆಗೆ ಪೆಟ್ಟಾದಲ್ಲಿ ಥೆರೋಕ್ಸಿನ್ ರಸಸ್ರಾವದ ಕೊರತೆ.
ಪೌಷ್ಠಿಕಾಂಶ ಮತ್ತು ಐಯೋಡಿನ್ ಕೊರತೆ.

